
ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᑦᑎᔾᔪᑎᑦ (ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑕ 3,  
2018-2019 

(ᐊᖏᕈᑕᐅᔪᖅ ᒫᑦᓯ 12, 2019) 
 

ᑖᒃᑯᐊ ᑲᒥᓯᓇᐅᑉ ᓇᓗᓇᐃᕐᓯᒪᔭᖏᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᓇᓚᐅᑦᓵᕐᑕᐅᓯᒪᔪᑦ 
ᐃᓚᒋᔭᐅᓚᐅᕐᑐᑦ ᐅᖃᐅᓯᐅᓚᐅᖅᑐᓂᑦ, ᑖᒃᑯᐊ ᖃᑦᓯᐅᓂᖏᓐᓂ ᐋᖅᑭᑕᐅᓯᒪᔪᓂᒃ 
ᑕᐃᑲᓂ ᓇᓗᓇᐃᖅᑕᐅᓯᒪᓂᖏᑦ ᑖᒃᑯᓄᖓ ᐱᖁᔭᕐᒥ ᐊᑐᕆᐊᖃᖅᑎᑕᐅᔪᖅ 
ᐊᑭᓕᕆᐊᓕᓐᓂᒃ ᐊᑭᑐᔫᑎᓄᑦ ᐊᐅᓚᑦᔪᑎᒋᔭᖏᓐᓄᓪᓗ ᓄᓇᕗᑦ ᒐᕙᒪᖓᓄᑦ ᐊᒻᒪᓗ 
ᐊᓯᖏᓐᓂᑦ ᐱᔾᔪᑕᐅᔪᓂᒃ ᑐᕌᖓᔪᓄᑦ ᓄᓇᕗᒃ ᒐᕙᒪᖓᓄ ᑮᓇᐅᔭᓕᕆᓂᕐᒧ 
ᐊᕐᕌᒍᑕᒫᑦᓯᐅᑎᑦ ᐃᓱᓕᕝᕕᖓ ᒫᑦᓯ 31, 2019−ᒥᒃ; 

 
ᑕᐃᒪᐃᒻᒪᑦ, ᑲᒥᓯᓇ ᓄᓇᕗᒻᒥ, ᑖᑦᓱᒪ ᐊᒻᒪᓗ ᐅᖃᐅᑦᔪᐃᒋᐊᖅᑎᐊ ᐊᖏᕈᑎᖃᕐᓗᑎᓪᓗ 
ᒪᓕᒐᓕᐅᕐᕕᖕᒥᒃ, ᐊᑐᓕᖅᑎᑕᐅᔪᑦ ᐅᑯᐊ ᒪᓕᓪᓗᒋᑦ: 
 
ᑐᑭᖏᑦ 
1. ᑐᑭᖏᑕ ᐃᓚᖓ 1−ᒥᒃ ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓ ᑐᕌᖓᔪᖅ 
ᑖᑦᓱᒧᖓ ᐱᖁᔭᕐᒥᒃ. 
 
ᑐᒃᓯᕋᐅᑎᑦ 
2. ᑖᓐᓇ ᐱᖁᔭᖅ ᑐᕌᖓᔪᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓ ᐃᓱᓕᕝᕕᓕᒃ 
ᒫᑦᓯ 31, 2019−ᒥᒃ. 
 
ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᑦᑎᔾᔪᑎᑦ 
3. ᐃᓚᒋᐊᖅᑕᐅᔪᑦ ᖃᑦᓯᐅᓂᖏ ᑮᓇᐅᔭᐃᑦ ᐊᖏᖅᑕᐅᓯᒪᔪᑦ ᑖᒃᑯᓄᖓ 
ᑮᓇᐅᔭᖃᖅᑎᑦᑎᔾᔪᑎᑦ (ᐊᑭᑐᔫᑎᓄᑦ) ᐱᖁᔭᖓᓂ, ᓈᓴᐅᑖ. 1, 2018-2019, ᑖᒃᑯᐊ 
ᑮᓇᐅᔭᖃᖅᑎᑦᑎᔾᔪᑎᑦ (ᐊᑭᑐᔫᑎᓄᑦ) ᐱᖁᔭᖓᓂ, ᓈᓴᐅᑖ. 2, 2018−2019, ᐊᒻᒪᓗ 
ᑖᒃᑯᐊ ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᑦᑎᔾᔪᑎᑦ (ᐊᑭᑐᔫᑎᓄᑦ) ᐱᖁᔭᖅ, 
ᓈᓴᐅᑖ. 1, 2018-2019, ᐊᒻᒪᓗ ᑖᒃᑯᐊ ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᑦᑎᔾᔪᑎᑦ 
(ᐊᑭᑐᔫᑎᓄᑦ) ᐱᖁᔭᖅ, ᓇᓴᐅᑖ. 2 2018−2019, ᐊᑐᖅᑕᐅᔪᕕᓃᑦ ᑲᑎᖅᓱᖅᑕᐅᓯᒪᔪᓂ 
ᑮᓇᐅᔾᔭᓴᕐᕕᒋᔭᐅᑉ ᑮᓇᐅᔭᒃᑯᕝᕕᖓᓐᓂᒃ, ᐊᖏᕈᑕᐅᓯᒪᔪᒥ ᑖᒃᑯᓄᖓ ᑮᓇᐅᔭᓕᕆᓂᕐᒧ 
ᐊᐅᓚᑦᓯᓂᕐᒧᑦ ᐱᖁᔭᖅ, ᖃᑦᓯᐅᓂᖏ ᑮᓇᐅᔭᑦ ᐊᑐᐃᓐᓇᐅᑎᑕᐅᔪᑦ ᐃᓚᒋᐊᕈᑏᑦ 
ᑮᓇᐅᔭᖃᖅᑎᑦᑎᑦᔪᑎᓄᑦ ᑕᒃᑯᐊ ᐱᑦᔪᑎᖓ ᓇᓗᓇᐃᖅᑕᐅᓯᒪᓂᖏᑦ. 
 
ᐱᑦᔪᑎᖏ ᑮᓇᐅᔭᖃᖅᑎᑦᑎᑦᔪᑎᓄᑦ 
4. ᖃᑦᓯᐅᓂᖏ ᑮᓇᐅᔭᑦ ᐊᑐᐃᓐᓇᐅᑎᑕᐅᔪᑦ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᑦᔪᑎᓄᑦ 
ᑖᒃᑯᐊ ᓇᓗᓇᐃᖅᑕᐅᓯᒪᔪᓃᑐᑦ ᐋᖅᑭᑕᐅᓯᒪᔪᓂ ᐃᒻᒪᕐᑳ ᐊᑐᖅᑕᐅᔪᕕᓃᑦ ᑭᓯᐊᓂ 

ᐊᑭᓕᕆᐊᓕᓐᓄᑦ ᐊᑭᑐᔫᑎᓄᑦ ᐊᐅᓚᑦᔪᑎᒋᔭᖏᓐᓄᑦ ᐊᑭᓕᐅᑎᒋᔭᖏ ᓄᓇᕗᑦ 
ᒐᕙᒪᖏᓐᓄᑦ ᐊᒻᒪᓗ ᐊᓯᖏᑎᒍ ᐱᔾᔪᑎᖃᖅᐸᑕ ᑲᑎᖓᓗᓂᒃ ᓄᓇᕗᑦ ᒐᕙᒪᖏᓐᓄ, 
ᐊᖏᕈᑎᐅᓯᒪᔪᓂ ᑖᒃᓱᒪ ᓇᓗᓇᐃᑯᑕᖓᓐᓃᑐᑦ. 
 
ᐊᑐᖅᑕᐅᔪᒃᓴᐃᑦ ᑮᓇᐅᔭᖃᖅᑎᑦᑎᑦᔪᑎᓄᑦ 
5. ᐊᑐᐊᒐᖓ ᑕᐃᑲᓂ ᐃᓚᖓᓂ 36 ᐊᒻᒪᓗ 37−ᒥᒃ ᑮᓇᐅᔭᓕᕆᓂᕐᒧ 
ᐊᐅᓚᑦᓯᓂᕐᒧᑦ ᐱᖁᔭᖅ, ᐊᐅᓚᑦᓯᓂᕆᔭᖓ ᑖᒃᑯᐊ ᐱᖁᔭᐅᑉ ᐊᐅᓚᑦᔪᑎᖏᑦ 
ᐊᑭᓕᐅᑎᒋᔭᑦ ᐱᑦᔪᑎᒋᓗᒋᑦ ᐊᒻᒪᓗ ᖃᑦᓯᐅᓂᖏ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ 
ᐋᖅᑭᑕᐅᓯᒪᓂᖏ ᓇᓗᓇᐃᑯᑕᖓᓐᓂ ᐃᓱᓕᕐᕕᖓ ᒫᑦᓯ 31, 2019. 
 
ᑮᓇᐅᔭᓕᕆᓂᖅ 
6. ᖃᑦᓯᐅᓂᖏ ᑮᓇᐅᔭᐃᑦ ᐊᑐᖅᑕᐅᔪᕕᓃᑦ ᐃᓚᖓᑎᒍ ᐱᔪᓐᓇᐅᑎᖓᑕ ᐱᖁᔭᐅᑉ ᑖᒃᑯᐊ 
ᐊᑐᖅᑕᐅᔪᐃᑦ ᑕᐃᑲᓂ ᑭᒃᑯᓕᒫᓄ ᑮᓇᐅᔭᖁᑎᖃᕐᕕᖓᓐᓂᒃ ᐊᖏᕈᑎᐅᓯᒪᔪᓂ ᐃᓚᖓᑎᒍ 72 
ᐊᒻᒪᓗ 73−ᒥᒃ ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖓᓂ. 
 
ᐱᒋᐊᖅᑎᑕᐅᓂᖓ 
7. ᑖᓐᓇ ᐱᖁᔭᖅ ᐃᓱᒪᖅᓴᖅᓯᐅᕈᑕᐅᔪᑦ ᐊᑐᓕᓐᓂᐊᖅᑐᖅ ᐄᐳᓗ 1, 2018-ᒥᒃ. 

ᓇᓗᓇᐃᖅᑕᐅᓯᒪᓂᖏᑦ 

 
ᐃᓚᒋᐊᕈᑏᑦ ᑮᓇᐅᔭᑦ ᑮᓇᐅᔭᖃᖅᑎᑦᑎᑦᔪᑎᓄᑦ ᐊᕐᕋᒍᑕᒫᑦᓯᐅᑎᑦ  

ᐃᓱᓕᕝᕕᓕᒃ ᒫᑦᓯ 31, 2019 
 

 
 
ᓂᕈᐊᕐᓂ 2: ᐊᑭᑐᔫᑎᓄᑦ 
 
ᓈᓴᐅᑎ ᐱᔾᔪᑎᖏᑦ  ᖃᑦᓯᐅᓂᖏᑦ 
    
1. ᒪᓕᒐᓕᕆᔨᒃᑯᓐᓄᑦ $ 471,000 
    
ᑕᒪᒃᑭᕐᓗᒋᑦ ᐊᑭᑐᔫᑎᓄᑦ $ 471,000 
    
ᑕᒪᒃᑭᕐᓗᒋᑦ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᑦᔪᑎᓄᑦ  $ 471,000 

 
 
 
 
 
 
 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

